
ராஜர்ஷிவஸுக்ரு’தம் புண்ட³ரீகாக்ஷபாரம் ஸ்தோத்ரம்

ராஜர்ஷிர்வஸுருவாச ।
நமஸ்தே புண்ட³ரீகாக்ஷ நமஸ்தே மது⁴ஸூத³ந ।
நமஸ்தே ஸர்வலோகேஶ நமஸ்தே திக்³மசக்ரிணே ॥ 10॥
விஶ்வமூர்திம் மஹாபா³ஹும் வரத³ம் ஸர்வதேஜஸம் ।
நமாமி புண்ட³ரீகாக்ஷம் வித்³யாऽவித்³யாத்மகம் விபு⁴ம் ॥ 11॥
ஆதி³தே³வம் மஹாதே³வம் வேத³வேதா³ங்க³பாரக³ம் ।
க³ம்பீ⁴ரம் ஸர்வதே³வாநாம் நமாமி மது⁴ஸூத³நம் ॥ 12॥
விஶ்வமூர்திம் மஹாமூர்திம் வித்³யாமூர்திம் த்ரிமூர்திகம் ।
கவசம் ஸர்வதே³வாநாம் நமஸ்யே வாரிஜேக்ஷணம் ॥ 13॥
ஸஹஸ்ரஶீர்ஷிணம் தே³வம் ஸஹஸ்ராக்ஷம் மஹாபு⁴ஜம் ।
ஜக³த்ஸம்வ்யாப்ய திஷ்ட²ந்தம் நமஸ்யே பரமேஶ்வரம் ॥ 14॥
ஶரண்யம் ஶரணம் தே³வம் விஷ்ணும் ஜிஷ்ணும் ஸநாதநம் ।
நீலமேக⁴ப்ரதீகாஶம் நமஸ்யே சக்ரபாணிநம் ॥ 15॥
ஶுத்³த⁴ம் ஸர்வக³தம் நித்யம் வ்யோமரூபம் ஸநாதநம் ।
பா⁴வாபா⁴வவிநிர்முக்தம் நமஸ்யே ஸர்வக³ம் ஹரிம் ॥ 16॥
நாந்யத்கிஞ்சித் ப்ரபஶ்யாமி வ்யதிரிக்தம் த்வயாऽச்யுத ।
த்வந்மயம் ச ப்ரபஶ்யாமி ஸர்வமேதச்சராசரம் ॥ 17॥
இதி வராஹபுராணே ஷஷ்டா²த்⁴யாயாந்தர்க³தம் ராஜர்ஷிவஸுக்ரு’தம்

புண்ட³ரீகாக்ஷபாரம் ஸ்தோத்ரம் ஸமாப்தம் ।
வராஹபுராண । அத்⁴யாய 6/10-17॥

